
REPUBLIKA СЕВЕРНА  MAKEDONIJA

SOVET NA JAVNITE OBVINITELI NA REPUBLIKA СЕВЕРНА  MAKEDONIJA
REPUBLIKА Е MAQEDONISЁ SЁ VERIUT

KЁSHILLI I PROKURORЁVE PUBLIK I REPUBLIKЁS SЁ MAQEDONISЁ SЁ VERIUT


 Бр. 02-119/3
 Скопје,13.07.2021 година
Записник од дваесет и деветта седница на Советот на јавните обвинители на Република Северна Македонија одржана 13.07.2021 година. 
Присутни:
г. Ацо Колевски Претседател на Советот

г.Арбер Исаку заменик претседател

г.Фаик Арслани член

г.Љупчо Ивановски член

г. Иџет Мемети член

г-ѓа Фиданка Рајевска член

г.Ангел Солев член

г.Коле Штерјев член

Претседателот на Советот на јавните обвинители на Република Северна Македонија, г-дин Ацо Колевски  констатираше дека на седницата се присутни мнозинството членови на Советот, со што се исполнети условите за одржување на  дваесет и деветата  седница на Советот.  
Претседателот на Советот го предложи следниот дневен ред:

Дневен ред
1 Усвојување на записникот од 28 (дваесет и осмата ) седница на Советот.

2 Разгледување и усвојување на Нацрт – Стратешки план на Советот 2021-2024 година.

3 Разно

       Претседателот на Советот г-дин Ацо Колевски  ја отвори дваесет и деветата
 седница и воедно го предложи дневниот ред за седницата. Од страна на членовите на Советот дневниот ред беше едногласно усвоен.

      Пред да се помине на точката еден од дневниот ред, членот на Советот предложи под точката разно биде дискутирано за добиените писма од страна на АСЈО како и од Судско медиумскиот совет при Здружението на судии на РСМ.

      Под точка еден од дневниот ред од страна на членовите на Советот едногласнои беше усвоен записникот од 28-та (дваесет и осмата) седница на Советот.

       Под точката два од дневниот ред Претседателот на Советот г-дин Ацо Колевски истакна дека обврска на Советот е секоја година да изготвува Стратешки план за работа за наредните три години. Воедно кажа дека предходната година Советот изготвил ваков вид на план и дека сегашниот Нацрт Стратешки план за периодот 2021-2024 година,  е соодветно корегиран, во однос на предходниот план. 

   Советот исполни дел од приоритетите кои што беа наведени во предходниот Стратешки план, како што е донесувањето на подзаконски акти. За следниот период во делот на приоритетите се наведени активностите кои Советот во овој период би требало да ги спроведе како своја цел.  Воедно  отвори дискусија по оваа точка од дневниот ред.
      Збор зема член на Советот која кажа дека во однос на содржината на Стратешкиот план нема забелешки, дека Стратешкиот план ја прикажува реалната слика за моменталната состојба на Советот. Воедно укажа на неколку технички забелешлки на страна 9 од планот и кажа дека ќе гласа истиот  биде усвоен. 
         Член на Советот кажа дека добро е што Советот изготвува стратешки план, но смета дека истиот е многу штур , дека треба да биде доработен како би добил на тежина. Воедно даде неколку свои предлози за кои смета дека би требало да бидат вметнати во планот како обезбедување на средства преку буџетот на РСМ или пак преку проекти, зајакнување на стручната служба во Советот, како и други предлози кои би биле од корист на Советот во наредниот период.

        Откако никој не зема збор од страна на членовите на Советот едногласно беше усвоен Нацрт-Стратешкиот план на Советот за 2021-2024 година, со искажаните забелишки од страна на членовите на Советот.

    Под точката разно од дневниот ред Претседателот на Советот г-дин Ацо Колевски ги запозна членовите на Советот со содржината на текстот на дописот доставен до Советот од страна на АСЈО, а кој се однесува на точна бројка на слободни јавнообвинителски места за осмата генерација на кандидати за упис во АСЈО. Претседателот на Советот кажа дека Советот веќе донел одлука за бројот на слободни јавнообвинителски места и дека истата била доставена до АСЈО. 

    Член на Советот кажа дека се работи за две писма доставени до Советот од страна на АСЈО и смета дека Советот ттреба да одговори на овие писма и дека АСЈО е орган кој врши уписи на кандидати за судии и јавни обвинители. Исто така кажа дека до Советот е доставено писмо од страна на Судско медиумскиот совет при Задружението за судии, во кое од Советот се бара да номинира двајца правни експерта и тоа еден за работна група за подготовка на Стратегијата за зајакнување на судската транспарентност, и еден експерт за учество на регионална конференција која би се одржала во месец септември во Скопје. 

     Од страна на членовите на Советот беше одлучено Претседателот на Советот на јавните обвинители на РСМ г-дин Ацо Колевски да стапи во контакт со Претседателот на Судско медиумскиот совет при Здружанието на судиитте на РСМ, г-дин Иван Џолев за понатамошни координации.
      Откако никој не зема збор, Претседателот на Советот ја заклучи 29(дваесет и деветата) седница на Советот.
       Записникот го водел   
       Аспарух Мисајловски

       Генерален Секретар

СОВЕТ НА ЈАВНИТЕ ОБВИНИТЕЛИ НА      
РЕПУБЛИКА СЕВЕРНА МАКЕДОНИЈА                                                            ПРЕТСЕДАТЕЛ

                     Ацо Колевски
